
HILABETE HONETAKO

G a b o n e n  b e z p e r a n ,  h e r r
G a b o n a k  h e ltze a r d ira , u rteko  sa so ir ik  o pa ro e na  m e rka ta rien tza t. Egun hauek  no la  b iz i d ituz ten  ja k ite ko  
e ta  U rre txu  e ta  Z u m a rra g a ko  m e rka ta ritza ren  ego e ra re n  berri iza teko , bi m e rka ta ri b e te ra no re k in  
so lasean  izan gara. A nge li d ro g e ria ko  A nge li U rta ra n ek  e ta  A res ti lib u ru de n da ko  Lou rdes  S as ie ta k  
u rtee tan  p ila tu ta ko  e sp e rie n tz ia k  e ta  eu ren  a rteko  a d isk id a n tza k  la g un d u ta  h itz  eg in  du te  gu re tza t.

Asko aldatu al da merkataritza urte 
hauetan guztietan? Zertan?

A n geli: L ourdesek  ez  zuen
horrenbeste nabarituko, baina erabat aldatu 
da. D uela 20  urte egiten  nuen kaxa eta gaur 
egungoa antzekoak dira.

Lourdes: Eta zergatik uste duzu  
em an dela hori?

A ngeli: Garai hartan ez zegoen  
gurearen m oduko drogeriarik herrian.
Egun, berriz, lehia askoz ere handiagoa 
dago. Bestalde, gazteen kontsum o ohiturak 
aldatu egin  dira: ia astebururo oporretara 
joaten dira, zentro komertzialetara joaten  
dira arratsalde pasa... Hala, denda txikita- 
kook espezializatu beharra dugu; toki guz- 
tietan saltzen ez duten hori saldu.

Lourdes: N ik auzo-dendak ezagu- 
tu ditut, iiburudenda ireki aurretik, eta  
haiek etxeko sukaldearen m odukoak ziren.
Bezeroarekin adiskidantza egiten  zen eta 
tartetxo bat zutenean dendara joaten ziren 
solasalditxoa egitera. Orain, kafea hartzera 
joaten dira. Bezeroarekin tratua askoz ere 
zuzenagoa zen. Egun, gurea merkataritza 
lan hutsa da ia. Lehen apenas irteten zen  
auzotik erosketak egiteko. Egun, berriz, 
denda geh iago daude eta espezia lizazio  
handia.

A ngeli: Lehen b ezeroek  euren  
arazoak kontatzen z izk izu ten . R ojas 
M arcos psikiatrari ama askoren depresioak  
dagoeneko dendarioi arazoak kontatzeko 
ohitura galdu delako em aten direla entzun  
nion behin. Jendeak dagoeneko ez du ino- 
rekin hitz egiten, karroa bete eta kitto!
Orain oso  gertukoei so ilik  kontatzen diz- 
kiegu gauzak.

Lourdes: Denbora ere falta da.
B izim odua asko aldatu da eta berarekin 
merkataritza. Lehen haurrek kalean jo las- 
ten zuten... Aipatu bezala, egun merkatarit- 
za lan hutsa egiten dugu ia: erosi eta saldu.
Bezeroaren gustuko produktua ez baduzu, 
joan eg in go  da. Lehen arkatz bakarra zego-

LOURDES SASIETA
Lourdes Sasietak bizitzaren zati handi 
bat darama merkataritzan lanean. 
Oso gaztetan bere izebaren mertze- 
rian hasi zen lanean eta duela 23 urte, 
berriz, Aresti liburudenda ireki zuen. 
Magisteritza ikasia, haurrak gustuko 
ditu eta hezkuntzarekin lotutako 
denda irekitzea erabaki zuen.

ANGELI URTARAN
Carlos Nuñezek Legazpi kalean far- 
mazia eta drogeria ireki zituenean 
Angeli Urtaran jarri zuen drogerian 
langile. Nuñez hil eta bi urtera, duela 
18 urte, Angelik drogeria bere kargu 
hartu zuen. 38 urte daramatza denda 
horretan lanean eta 2008 urte hasie- 
ran jubilatuko da.

k o  m e r k a t a r i t z a  a z t e r g a i
en, orain bost mota daude eta bostak izan 
behar dituzu.

A ngeli: Produktu ezberdin asko  
ekoizten dira, iragarri egiten dira eta beze- 
roa eske etortzen zaizu. Publizitateak era- 
gin handia du eta sekula ez  dut ondo ulertu 
zergatik. Zergatik izan behar da iragarki- 
koa betikoa baino hobea? Produktuak eten- 
gabe aldatzera behartzen gaitu.

Lourdes: Nire ustez hori da gure 
lanetako bat, zentro kom ertzialengandik  
bereizten gaituena: gure ezagupena bezero- 
aren eskutan jartzen dugu. Zentro komer- 
tzialetan ez  dago halako ezagupenik.

A n geli: Hori hala da. Zentro  
k om ertzia lean  zalantza duen bezeroak  
arduraduna bilatu beharra du. Gu, ordea, 
bertan gaitu: tratua pertsonalizatua da eta 
argi eta garbi esaten diogu zer den gehien  
kom eni zaiona.

Lourdes: Horrek balio handia du 
gaur egun. Zentro kom ertzialak aisialdiare- 
kin lotuagoak daude.

Herrian garai batean baino denda 
gehiago daudela diozue, baina lokal huts 
asko ere badaude.

A ngeli: Herrian denda geh iago  
daude, baina apenas irekitzen dira jantzi- 
dendak adibidez. Egun, denda irekitzea oso  
arriskutsua da. Izan ere, alokairuak oso  
garesti daude. Hala, lokal huts asko daude.

Lourdes: Ez dut uste ekonom ia  
kontuagatik bakarrik denik. Izan ere, den- 
dak sakrifizio handia eskatzen du. Dendan 
ordu asko sartu behar dira eta jendea ez  
dago horretarako prest.

A ngeli: N ik, ordea, merkataritzan 
lan egin nahi duen jendea badagoela uste 
dut. Baina, zertan espezializatu? D ena den,

eg ia  da ordu asko sartu behar direla. 
Igandeetan ere lan egina naiz.

Lourdes: Guk lehen zazpi urtetan 
igandeetan ere ireki genuen eta, egun, 
larunbat arratsaldeetan irekitzen dugu. 
Bestalde, sekula ez dugu zortzietan ixten. 
Dena den, oso  gustukoa dut nire lana.

A ngeli: N ik  gero eta lanerako  
gogo  gutxiago dut, ordea. Jubilatzeko irri- 
kitan nago dagoeneko. Izan ere, bizitza  
osoa  em an dut dendan lanean. Gaztaroa 
bertan eman nuen, baina sekulan ez dudala 
ezer faltan izan eta ez dudala lan arazorik 
ere esan behar da.

Zertan egin du hobera merkataritzak?
A ngeli: Produktuak hobetu dira 

batez ere. Gero eta gauza geh iago egiten  
dira eta enpresen arteko sekulako lehia 
handiagoa dago. Guk ere hobera egingo  
genuela suposatzen dut. dendari hobeak  
izango al gara!

Lourdes: L anean, garai batean  
baino askoz ere ezagutza handiagoa dut.

A ngeli: B esta ld e , ikusi bezain  
pronto dakigu nolakoa den bezeroa: bere- 
hala dakigu nolako zerbitzua eskaini behar 
diogun. P sikologia  asko lantzen da lan 
honetan.

Lourdes: G uztiok  ezberdinak
gara: batzuk lotsatiagoak, besteak irekiago- 
ak... N ire ustez, jendaurreko lan guztietan  
bezeroari askoz ere harrera adeitsuagoa  
egiten  zaio gaur egun. Konpetentziak hor- 
tan lagundu du.

A ngeli: M undu guztiari berdin 
hartu behar zaio eta, gero, bezero bakoitza- 
ren araberako zerbitzua eskaini behar da. 
Guk ezin  dugu egun txarrik izan, umore 
onez eson  behar gara beti.

Lourdes: Guk, ordea, bezeroen  
arazoen berri izaten dugu batzuetan eta guk 
ere sufritzen ditugu.

Herritarrok kanpora erosketak egitera 
asko ateratzen garela uste al duzue?

Lourdes: Ohitura hori aisialdiare- 
kin lotuta dago.

A ngeli: Larunbat arratsaldeetan  
haurrak dituzten bikote gazte asko joaten  
dira zentro komertzialetara. Lehen jende  
gehiago  izaten zen herriko dendetan. Behin  
bakarrik izan naiz halako batean eta berta- 
ko giroa, airea... zorabiatzeko modukoak  
iruditu zitzaizkidan.

Lourdes: B ai, baina U rretxu- 
Zumarragan ez  dago haurrekin non egon. 
Hiru haur badituzu, nora joan zaitezke  
beraiekin eguraldi txarra egiten duen egu- 
netan? Tabernak eta frontoia ez dira irten- 
bidea. Zentro kom ertzialetako airea ez  da 
oso  osasungarria izango, baina herriotan 
fam ilien aisialdia hobeto landu beharko li- 
tzateke. Ez al dago plazak nolabait estal- 
tzeko modurik? Zumarragako kiroldegiko  
taberna ere itxita dago... Gurasoentzat eta 
haurrentzat aproposa den tokiren bat behar 
da: batzuek kafea hartzeko eta besteek  
zainduta jolasteko. A ntion ere aterperen bat 
jarri zitekeen, ez  da luxuzko kafetigirik edo  
tabernarik behar.

Herrian ekitaldiren bat antolatzen dene- 
an nabaritzen al duzue?

A ngeli: Ez. Santa Lutzitan lehen  
izugarri saltzen zen, esaterako, baina orain 
ia inork ez du denda irekitzen. Lehen base- 
rritarrek euren bisita denetik erosteko apro- 
betxatzen zuten. Egun, denok egunean bizi 
gara: baserritar guztiek egunero herrira

- I N D U S T R I A R A K O  O S A G A R R I A K

■ E L E K T R A G A I A K

- B U R N I Z K O  T R E S N E R I A

ja isteko aukera dugu.
Lourdes: G ainontzekook ere garai 

batean janaria biltzeko ohitura genuen.
A ngeli: Egun gauzatxoren  bat 

besterik ez dugu erosten egun horretan.
Lourdes: Egunean bizi ahal baga- 

ra, herrian bertan behar dugun guztia eros 
dezakegulako da. Txakurrak non orraztu 
ere badugu...

A ngeli: Esan bezala, espezializa- 
zioa da bidea. Denda ireki nahi duenak zer 
edo zer ezberd ina eskain i behar du. 
D enetik  saltzen zuten dendak, betikoak, 
aspaldi joan ziren pikutara.

Inguruko herrietan egoera antzekoa 
dela uste al duzue?

Lourdes: Nire ustez antzekoa da.
A ngeli: B easainek hobera egin  

duela eta Ordizia jaitsi egin  dela esaten da.

Lourdes Sasieta: 
“Herriotan familien 

aisialdia hobeto 
landu beharko 

litzateke”

E gia esan, ez  du em aten Ordiziako merka- 
taritzan berrikuntza handirik em an denik. 
Tokian-tokiko ekonom iaren egoerak eragin 
handia du. B easainen C A F zein ondo dabi- 
len ikustea besterik ez  dago. Horrek segur- 
tasuna em aten du eta dendariei eurei gogo  
handiagoz lan eg itek o  eta inbertitzeko  
indarra ematen die. Arrasaten eta Bergaran 
ere merkatariek lan handia dutela esaten  
dute. Urretxu eta Zumarragako merkatari- 
tzak enpresekin batera egin zuen behera.

Lourdes: Liburudendan ez ditugu  
horrenbeste nabaritzen ekonom iaren gora- 
beherak eta, gainera, gure bezeroak ez dira 
kanpora joaten erostera. Izan ere, jendeak  
fotokopiak  ed o  aldizkariak m om entuan  
behar ditu. Arropa erosteko denbora behar 
da eta aisialdian erosten da. Gure dendak, 
berriz, unean-uneko beharrak asetzen ditu 
eta mom entuan erosten da. Jostailuei dago- 
kienez, irakaslea naizenez, hezkuntza bul- 
tzatzen dutenak saltzen ditugu. Horregatik  
eta merkatalgune handien prezioekin lehia- 
tu ezin  garelako, ez  ditugu Gabonetako  
kanpainan modan jartzen dituen jostailuak  
erosten.

Zentro komertzialei aurre egiteko 
modurik ikusten al duzue?

A ngeli: Horiekin lehiatzerik ez  
dago. Norberak aukeratu behar du zer nahi

Fermin Calbeton. 21 
20003 Donostia  
TeL 943 42 00 80 
(Jai egunetan zabalik)

P aseo  Colon, 8 
20302 Irun 
TeL 943 63 17 26

A rostegieta z/g  
20400 Tolosa 
TeL 943 67 35 33

Ibargarai. 12 
20570 Bergara 
TeL 943 76 40 50

www.megadenda.com

bilintxramos

Bergara, 6 
20005 Donostia  
TeL 943 42 63 50

Megadenda
zure aukera musika eta liburutan

duen: harreman zuzena eta adeitsua edo  
hara joan eta besterik gabe erosi. Askotan  
gogoratzen naiz garai bateko herriko dende- 
taz: D olores N ietorena, Nati og i saltzailea... 
E m akum een so lasa ld iak  dendetan, nola  
zorretan uzten genien...

Lourdes: Tratua askoz ere zuzena- 
goa  eta goxoagoa zen eta jendeak horren 
beharra du. Hiri handietan, adibidez, denda 
txikiek funtzio hori betetzen dute. Bezeroek, 
gizaki guztiok, konfidantzazko tratua behar 
dugu. Hiri handietan ez gara inor eta horrek 
segurtasun eza ematen digu.

A ngeli: Egun ez  dago barrena 
norekin hustu eta gaixotasun asko sortzen 
dira. Presaka bizi gara eta ez dugu nork en- 
tzungo gaituen.

Lourdes: Horretarako tartea har- 
tzen dugunean beti dugu zer kontatu eta 
asko ikasten da besteekin hitz egiten.

Instituzioek merkatari txikien alde nahi- 
koa egiten duela uste al duzue?

Lourdes: Nire ustez garrantzi han- 
diagoa em an beharko liokete eta alokairu 
merkeak bultzatu. Gure lanpostuei ez zaiela  
behar bezainbesteko garrantzirik em aten  
uste dut. Lagun asko gara merkataritza txi- 
kian lan egiten  dugunak eta merkataritza 
txikiak sortzen dituen lanpostuak hobeto  
babestu beharko lituzkete. Errazegi ireki- 
tzen dira merkatalgune handiak.

A ngeli: Gainera, askotan zentro 
kom ertzialetako langileek  oso  lan baldintza 
txarrak izaten dituzte.

Gabonak heltzear dira, nola dator aur- 
tengo kanpaina?

A ngeli: Kanpaina honetaz ez dugu 
kexatzerik. N ik Erregetarako saltzen dut 
batez ere, nire dendakoak beste opari baten 
osagarriak izaten baitira eta, gainera, hel- 
duei zuzenduak. B estelakoan, urte guztian  
antzera saltzen dut. 10 edo 15 urte gutxiago  
izango banitu. denda guztiz berrituko nuke.

Lourdes: Jendeak herrian erosten  
ditu, batik bat, Gabonetako opariak. Izan 
ere, gaur egun berehala ekartzen digute 
bukatzen zaigun produktua. Horrekin asko  
irabazi du merkataritza txikiak. Hori dela  
eta, dagoeneko ez  dira opariak aurrerapen 
handiz erosi behar. A zken unean egin dai- 
tezke erosketak eta herrian bertan, gainera. 
Egun denborak balio handia duenez, hori 
oso  garrantzitsua da.

Angeli Urtaran: 
“Denda irekitzea oso 

arriskutsua da. 
Alokairuak oso 
garesti daude”

Nola ikusten duzue etorkizuna?
Lourdes: Nire ustez espezia lizazio- 

ra jo  beharra dugu. Horretaz gain. egunean  
egon  beharra dago. Guk, adibidez, argazki- 
gintzan em aten diren aurrerapen guztien  
gainean egon  beharra dugu.

A ngeli: Lehen merkatariok lasaia- 
go lan egiten genuen. B estalde, egun marke- 
kin lan egitea askoz ere zailagoa da. Izan 
ere, konturatzerako zurekin lana egiteari 
uzte diote. Urtetan eurekin izandako harre- 
manak ez du batere balio eurentzat.

Lourdes: Tratua asko landu behar 
da: lana gustuko izan eta ahalik eta traturik 
onena eskaini. B estalde, zintzotasuna izuga- 
rri garrantzitsua da; eg ia  esan behar zaio  
beti bezeroari.

IT U R G IN T Z A
Bide-Zar 5 ZU M AR R AG A 

J o n  T o r n e r ,  i r u d i m e n  b e

Z u m a r r a g a r r a k  O n d a r r o a k o  “ A z k e n  a g u r r a ”

Jon T orner zu m a rra g a rra k  O n d a rro a ko  B o lo -B o lo  h izke ra  a zp im a rra tu  z ituen . A rg ia  a ld izka ria n  lan
a ld izka ria k  a n to la tzen  duen  A zken  A gu rra  G utun  eg iten  duen  T o rnerrek  iaz parte  hartu  zuen
T estam en tu  L eh ia ke ta ko  za zp iga rre n  ed iz ioa  le h en e ng o z  le h iake ta  hone tan  e ta  a ipam en
irabaz i du "M uske rra  e ta  izeberga " lanarek in . b e rez ia  ja so  zuen . B e ra rek in  h itz eg iten  izan ga ra
K irm en  U ribe  idaz lea  k ide  zuen  e p a im a h a ia k  lite ra tu rza le ta su n a ri e ta  O nd a rro a n  ja so ta ko
z u m a rra ga rra ren  lanaren  o rijina lta sun a , iron ia  e ta  sa ria ri buruz.

Idazteko zaletasun handia al 
duzu?

Egia esan, ez. Kazetari 
lanean idazten dut, baina hortik 
kanpo ez  dut batere idazten. 
D uela  bi urte izan nuen  
Ondarroako lehiaketa honen berri 
eta, gaia interesgarria iruditu zi- 
tzaidanez eta geh ienez bi orrialde 
idatzi behar direnez, zer edo zer 
idaztea erabaki nuen. 
Erabakigarriena lanaren luzaera 
mugatua izan zen, alfer samarra 
bainaiz. Bi orrialde idazteko gai 
izango nintzela pentsatu nuen.

Zer dela eta iruditu zitzaizun 
hain interesgarria gutun testa- 
mentua idaztea?

Gutun bat idaztea nobe- 
la bat idaztea baino errazagoa da, 
norberaren paranoiak idazteko  
aukera em aten baitu. D ena den, 
bigarren lan hau ez dut gutun 
moduan idatzi. Bestalde, gaiak  
ironia lantzeko aukera em aten  
duela iruditzen zait.

Nolakoa izan zen iaz aurkeztu 
zenuen gutuna?

Iaz gutun nahiko norma- 
la idatzi nuen, testamentu modu- 
koa. Bururatu zitzaizkidan tonta- 
keria guztiak bata bestearen atze- 
tik idatzi nituen eta, azkenean, 
aipam en berezia irabazi nuen. 
Iazko gutuna emazteari eta sem e- 
alabei zuzendua zegoen .

saria irabazi zuen Edurne Urrestirekin

jo n  Torn er

reziko kazetaria
i t e r a t u r  l e h i a k e t a  i r a b a z i  d u

Hondasun bezala pitokeriak utzi eta halako- 
ak egin nuen. H arrituta gelditu nintzen aipa- 
men berezia em an zidatela esan zidatenean. 
Iazko lehen saria Leire Bilbaok irabazi zuen 
eta aipam en bereziak X abier M endigurenek, 
Enbeitatar batek eta nik irabazi genituen.

A urtengora iazkoak anim atuta aurkeztu- 
ko zinen...

A ipam en berezia lortu nuenez, aur- 
ten ere aurkeztea erabaki nuen. Txukun 
sam ar atera zitzaidala pentsatu nuen, baina 
ez nuen inondik inora uste irabaziko nuenik. 
Ezinezkoa zela uste nuen. Beno, partida 
berean bost penalti huts egitea (Jose Luis

“ K a z e t a r i  l a n e a n  

i d a z t e n  d u t ,  b a i n a  

h o r t i k  k a n p o  

e z  d u t  b a t e r e  

i d a z t e n ”

izeneko atezain bitxi baten aurka) ere ezi- 
nezkoa zela uste nuen eta Am orrorturen 
gizonek egin zuten.

Zer nolakoa da 600 euroko saria em an  
dizun gutuna?

Testam entua absurdoa da eta bost 
lerro besterik ez ditu. G ainerakoan bost 
lerro horiek idaztera nola iritsi naizen kon- 
tatzen dut: taberna batean nire abokatuare- 
kin elkartu nintzela, pixkanaka whisky-ak 
edaten hasi ginela, burua galdu nuela eta, 
agirien artean ibiltzeaz nazkatuta, aho-zapi- 
txo batean idatzi nuela em azteari zuzenduta- 
ko testam entu ulertezina.

P ertsonaia  n agusia  b ete-b ete eginda  
dagoen bankeroa da. A rrazoi bereziren  
batengatik  hautatu  al zenuen  halako

pertsonaia?
Pertsonaia nagusia m ozkortu eta 

drogatzearen ideia H unter S. Thom pson 
estatubatuarraren "M iedo y asco en Las 
Vegas" liburutik plagiatu nuen. Pertsonaia 
zentzurik gabeko gauza xelebreak esan eta 
egiten jartzeko  bide em aten zidala ikusi 
nuen. Lanbideari dagokionez, koadrilako 
jendearen lanbideen artean aluena zein den 
pentsatzen jarri eta azkar asko hartu nuen 
erabakia: bankero peseteroa!

Epaim ahaiak zure lanaren orijinaltasu- 
na, ironia  eta h izk era  azp im arratu  
zituen. Zer diozu zuk?

Hori izan daiteke, euskaraz nik 
baino txukunago idazten duten m ilaka per- 
tsona egongo dira. Euskaragatik irabaziko 
ez nuela jakinik , banekien baita ere gaiari 
norabide berezia em an beharko niola. Iaz 
irabazi zuenak gaia serio hartu zuen, baina 
ni, horrela idatzita, ez noa inora.

Sari honek alferkeria alde batera utzi eta 
gehiago idaztera anim atuko al zaitu?

Gehienez bi orriko luzerak eraka- 
rrita idatzi nuen eta berdin jarraituko dut. 
Beste lehiaketaren bateko gaiak erakartzen 
banau, orri gutxi idatzi behar baldin badira 
eta idazteko denbora eta gogoa badut, ida- 
tziko dut. Norm alean, etxera heldu eta ez 
naiz idazten jartzen. Eseri eta telebista ikus- 
ten dut, lagunekin poteatzera irteten naiz, 
futbolean jokatzera  joaten  naiz... edozer 
idazten hasi baino lehen. D exente irakurtzen 
dut, baina idatzi lanean bakarrik . 
Kasualidadez asteburu pare bat etxean gel- 
ditu nintzen eta horiek baliatu nituen testa- 
mentu gutuna idazteko.

Ondarroan zure zain izango dira...
Beharbada datorren urtean berriro 

aurkeztuko naiz. Ea datonen  urtean sari 
banaketa eguna, Santu guztien eguna, aste- 
burua tokatzen den. Izan ere, anim atzen hasi 
ginenean alde egin behar izan genuen sari 
banaketaren ondorengo afaritik.

Iker Alvarezek Ole
U r r e t x u a r r a k  “ O l e n t z e r o  e t a  s u b i l a r e n  I

Donostiako Fantasiazko 
eta Beldurrezko 
Zinemaren XVI. Astean 
estreinatu ondoren, 
abenduaren 23an 
helduko da zinemetara 
"Olentzero eta subilaren 
lapurreta". Kalitate 
handiko marrazki 
bizidunen filme honetan 
Iker Alvarez urretxuarrak 
parte hartu du, animazio 
zuzendari lanetan. 
Berarekin hitz egiten 
izan gara bere jardunari 
buruz.

bat egin eta Goya saria em an zioten. Hori 
ikusita, enpresa sortzea erabaki zuen eta 
jendea hartu zuen. G ure lehen pelikula 
"Betizu" izan zen, duela lau urte. Pelikula 
kaskarra da, baina elkarrekin egin genuen 
lehen film a zela kontuan izan behar da. 
O ndoren "U nibertso lariak" film a egin 
genuen, aurrekoa baino hobea. Pertsonaia 
horiekin ETBrentzako 15 ataleko telesaila 
egin genuen. Iaz, berriz, "Olentzero" egin 
genuen. Bukatzeko, aurten "01entzero"-ren 
bigarren atala egin dugu. Fantasiazko eta 
Beldurrezko Zinem aren Astean estreinatu 
dugu eta gustura gelditu gara: orain arte 
egin dugun film ik onena da.

Zer esango zenioke jendeari "O lentzero

Nola heldu zara m arrazki bizi- 
dunen m undura?

3D ikasketak  egin 
n ituen, etxean  laburm etraia  
proiektu bat egin nuen eta proiek- 
tu hau konpainietara bidali nuen. 
G aliz ia tik  eta D urangoko 
Baleukotik deitu zidaten, baina 
G aliziara joa tea  bizim oduz guztiz 
aldatzea suposatzen  zuenez, 
D urangora joan  nintzen. Lau urte daram a- 
tzat bertan.

Nolatan erabaki zenuen 3D ikasketak  
egitea?

A ndoainen ikus-entzuneko ikas- 
ketak egin nituen, baina ez du anim azioa- 
rekin inongo zerikusirik. A nim azio ikaske- 
tak D onostian egin nituen, baina ez dute 
anim atzen ikasten, XSI program a erabil- 
tzen baizik. Orain M aya program a erabil- 
tzen dugu lanean. P rogram a hau eta 
Softim age dira punta-puntakoak, m unduko 
ekoizpen guztietan erabiltzen direnak.

Zer lan egiten dituzue Baleukon?
D uela urte batzuk tipo batek film

eta subilaren lapurreta" ikustera joan  
dadin?

Nire ustez, merezi du. A nim azioa 
gustuko duen jendeari eta Euskadin anima- 
zioa egitearen alde dagoen jendeari gusta- 
tuko zaiola uste dut. N ahiko ondo dagoela 
uste dut.

Zertan ari zarete orain?
A rgentinan  "R atoncito  Perez" 

film a egiten ari dira, benetako irudiez eta 
anim azioaz osatuta dagoena, eta gu anima- 
zioaren zati bat ari gara egiten. Ea gauzak 
ondo irteten diren! "Betizu"-ren bigarren 
zatia egiteko asm oa ere badagoela uste dut. 
Urtero film bat egiten dugu, G abon ingu- 
ruan estreinatzen dena.

Alvarez Zintzo-Mintzoren egoitzara etorri zen eta 
filmako pertsonaia gaiztoak aurkeztu zizkigun.

ntzero dakar opari
p u r r e t a ”  f i l m a r e n  a n i m a z i o a  z u z e n d u  d u

enpresan, ordea, hiru edo lau urte em aten 
dituzte film a bat egiten. A urrekontu alde- 
tik, berbera: beraiek lehen mailan daude 
eta gu erregionalean. A nim azio on-ona egi- 
teko denbora asko behar da, baina guk ez 
dugu denbora hori.

K anpora joatea gustatuko al litzaizuke?
Bai, baina lanean lagun dexente 

egin ditut eta gauzak gero eta hobeto egiten 
ari gara. Dena den, egunen batean lana 
falta bada-edo, kanpora joan beharko dut. 
Lan honetan jende asko batetik bestera 
ib iltzen  da. D urangotik  G aliziako  eta 
M adrileko jendea pasatu da, esaterako. 
G urekin ibilitako bat EEBBetan izan zen 
"E1 señor de los anillos" film aren bideojo- 
koa egiten.

Telebistan botatzen dutena zer iruditzen  
zaizu?

Kateek segurura jotzen dute eta 
norm ala da. Azken finean, dirua irabazteko 
m akinak dira. Horregatik ibiltzen gara gu 
interneten, telebistan betiko gauzak bota- 
tzen dituztelako: betiko istorioak, antzeko 
gidoiak... Interneten denetik duzu, baina 
m arrazki b iz idunak  haurrak  te leb istari 
begira egon daitezen besterik egiten ez 
diren produktuak dira.

eta J^b ila re i)  LapCrreta

Zuzendaria: Juanjo Elordi 
Gidoia: Unai Iturriaga 
Formatua: 3D-ko anlmazlozko filma 
Iraupena: 78 minutu 
Estreinua: Abenduaren 23an 
Sinopsia: Gabonak dira Pirinioetako herrixka 
txiki batean. Olentzerok bailarako haurren 
gutunak jaso ditu eta "subil magiko"-aren 
bitartez nola portatzen diren ikusiko du. 
Negozio-gizon gaizto bat agertu da eta basoa 
botatzeko asmoa erakutsi du, bertan eski 
estazio bat eraikitzeko. Olentzeroren subila 
eta haurren gutunak lapurtuko ditu, eta balite- 
ke bere erruz haurrek oparirik ez jasotzea. 
Anje ikazkin gazteak gauzak bere onera eka- 
rriko ditu herrixkako beste haurren laguntzaz.

A nim azio  zu zen d aria  zara, zein  da 
zehazki egiten duzun lana?

A nim atzeaz gain, zuzendariarekin 
batera pertsonaiak  nola m oldatu behar 
diren erabakitzen dut. Sei edo zazpi ani- 
m atzaile gaude guztira. Enpresan hogei 
lagunetik gora gaude dagoeneko, baina ez 
ditugu film ak soilik egiten. ETBrako info- 
grafiak ere egiten ditugu, esaterako.

H aurrentzako film ak soilik  egin ditu- 
zue...

D agoeneko edozein  g ido irek in  
film a egiteko eta Europa mailan lehiatzeko 
gutxieneko m aila lortu dugu, baina dirua ez 
dugu guk jartzen... Dirua enpresaren jabe- 
ek jartzen  dute eta lana egiteko modu bat 
dute: hem engo jen d ea  ezagutzen dute, 
badakite dirulaguntzak non lortzen'diren... 
Haurrei zuzendutako produktuetan arris- 
katzen dute euren dirua eta badakite horie- 
kin aurrera egin daitekeela. Izan ere, hala- 
ko film bat egiteko 50 milioi inguru behar 
dira.

Euskal H erria inguruan ere gauzak an- 
tzera al dira?

G alizian "Don Quijote" egiten ari 
dira eta, azken finean, Espainiako betiko 
kontua da. "La noche de San Juan" ere egin 
zu ten ... N onnalean , hem en inguruan 
tokian-tokiko istorioak erabiltzen dira.

H elduentzako zer edo zer egitea gustatu- 
ko al litzaizuke?

Pixar etxearen film atako istorioak 
ere haurrentzako dira, baina gidoiak eta 
elkarrizketak helduentzako m odukoak dira. 
Azkenean, adin guztietako jendeak  ikusten 
ditu film horiek. Ipuinak dira, baina beste 
era batera landuak daude.

Zer nolako ñ lm ak atsegin dituzu zuk?
Sartu nintzenean ez nuen ideia 

handirik. Orain, lancan Japonetik heltzen 
den guztia ikusten dugu. Izan ere, urte asko 
daram atzate honetan lanean eta izugarriak

dira. Tim Burtonen anim aziozko pelikulak 
ere atsegin ditut. Internetetik gauza asko 
ja isten  ditugu, anim azioaren kontua oso 
azkar baitoa. Izan ere, artea eta teknologia 
uztartzen ditu.

Zein da Japoniako eta EE BB etako ani- 
m azioaren  eta h em engoaren  artean  
dagoen alderik handiena?

G uk zortzi hilabetetan egin dugu 
"Olentzero" film a, beti bezala nahi baino 
azkarrago egin behar izan dugu. P ixar

"Shin Chan"-ek zeresan handia em an  
du azkenaldian. Zer iruditzen zaizu?

G auzak kontatu nahi duzunaren 
arabera egin behar dira. "Shin Chan" tele- 
saileko m arrazkiak oso sinpleak dira, baina 
oso ondo funtzionatzen du eta hor dago 
gakoa. M arrazki oso ikusgarriek porrot 
egin dezakete eta elkarrekin hitz egiten 
duten bi pilotek arrakasta itzela izan deza- 
kete. G arrantzitsuena gidoia da. Taldean 
lan egiten da eta oso garrantzitsua da guz- 
tiek ideia berberaren inguruan lan egitea. 
Guri hori lortzea apur bat kostatu zaigu. 
Hasieran bakoitzak bururatzen zitzaiona 
egiten zuen, hobeto zeritzona, baina diszi- 
plina apur bat behar da.

Josu Aztiria

Z u m a r r a g a  2 0 5 5

2005eko urriko Otamotz aldizkari mitikoarekin egin dut 
topo, alea hartu dut eskuetan eta bertan nire lagun Ibon 
Garmendiaren artikulua zetorren. Gaztetan idatzitako arti- 
kulua zen hura irakurri, eta bertan plazaratzen zuen gal- 
derari erantzutea erabaki dut etorkizuna ezagutzeak ema- 
ten duen harrotasunaz. Barkatuko dit Zumarragari buruz 
bakarrik idazten badut, baina 77 urte ditut jadanik eta ez 
gara orain aldatzen hasiko, ezta?

Oraindik lanera Donostiara egunero joaten jarrai- 
tzen dut, nahiz eta telematikoki etxetik lan egin dezake- 
dan, kontuan izan jubilazioa 80 urtera arte luzatu zutela 
pentsio sistemaren arriskuaren arrazoia zela medio.

Telematikak ematen dit Zumarragan lan egiteko 
aukera bakarra, aspalditik Zumarragako ekonomia egitura 
txikitu baitzen eta bertako garapen endogenoa sustatzeko 
agintarien estrategia faltak bertako ekonomia balio erantsi 
gutxiko jardueretan oinarrituz joan da. Debagoiena eta 
Donostialdeko zentro ekonomiko garrantzitsuenetan lotu- 
rik lo egiteko herria soilik bilakatu da tamalez. 2 . mailako 
azpieskualdea. Enpresa indartsu eta ekonomia sozialaren 
presentzia hutsalaren ondorioak. Globalizazio ekonomiko- 
aren korronteek gogorrago astindu gintuzten.

Ahaleginak ez ziren falta izan bertako enpresa 
historiko eta handienak herrian jarrai zezan. Argixaoko 
futbol zelaiari izena aldatu zion udalbatzak, "Arcelor" 
bezala bataiatu zuten berunezko zelaia. Emaitza onik 
gabe. Ingurumen legeak saihestu eta lan kostuak jaisteko 
Senegalen kokatu zuten Zumarragako lantokia arrazoi 
komertzialak zirela medio. Ingurumen nahiz osasun kos- 
tuak sozializatu eta irabaziak pribatizatu. Axioma perfek- 
tua. Kostuak kostu, bertako sindikatu bertikalak egokitzat 
jo zuen operazioa bere garaian. Berun gutxiago arnasten 
da ordudanik, baina ordura arte arnastutako guztia?

Herriko alderdi politiko nagusien borondatez urte- 
etan zinegotzien liberazioa sistematikoa bihurtu zuten eta 
herri lanaren aldeko borondatea desagertuz joan da. 
Motibazio ideologikoari motibazio ekonomikoa gailendu 
zaio. Lan politikoa eta teknikoa bereiztea izan zen aspal- 
dian herri lanaren funtsa eta joko araua. Joera bestela- 
koa izan da, lan politikoa profesionalizatu da soldatapeko 
bihurtuz eta lan teknikoa zerbitzu enpresen esku uzten da 
poliki poliki. Efizientzia arrazoiak zirela medio. Non ote 
demokrazia eta aurrekontu parte hartzaileak aldarrikatzen 
ziren garaiak?

Santa Isabel festak kultur zerbitzuak eta kalitate 
ziurtagiri guztiak dituen enpresa batek antolatzen ditu oso 
modu efizientean. Ondoren betiko kexak, gazteak ez dira 
inplikatzen eta mozkortzen besterik ez dakite. Baina, tira, 
herritara orokorrean gustura dago Santa Isabelak uztaila- 
ren 2an izaten jarraitzen dutelako eta ezpata dantza egi- 
ten delako oraindik. Genero arazoa gainera ez da azale- 
ratu oraindik. Antioko Hotela herriko jatetxe famatu batek 
kudeatzen du orain eta bertan egiten da orain Santa 
Isabeleko herri bazkaria. Jaitsiera ofizialik, berriz, ez 
dago, Eusko Jaurlaritzako Herrizaingo Sailaren 
Ospakizunetarako Legeak debekatu baitzuen segurtasun 
arazoak zirela medio.

Zer gehiago? Miguel Lopez de Legazpiren esta- 
tuaz aparte urte luzez bere burua "sozialista liberaltzat" 
jotzen zuen alkate txiki baten estatua dago, Leturiasetako 
auzoa El Salvador bihurtu zen eta Zumarragako geltokitik 
Urretxurako sarrera itxia jarraitzen du (Errotonda madari- 
katua!). 50 urte geroago ere txakurrak oinutsik.

Baina bada berri onik txikito. Orain 2055ean 
Zumarraga ez da Urola Garaia, Goierri Garaia gara. 
Eskerrak. Hori behintzat lortu genuen.

M u t u a  G e n e r a l  d e  S e g u r o s

J o s e  L u i s  B a l e n z i a g a  

A r e i z a g a ,  3  U R R E T X U  t e l :  9 4 3  7 2 2 5 9 9

N o n  e g i t e n  d i t u z u  e r o s k e t a k ?  

K o n t s u m o  o h i t u r a k  a s k o  a l d a t u  

d i r e l a  u s t e  a l  d u z u ?

Judith Garcia
H aurrarentzako arropa norm alean 
herritik kanpo erosten dut. herrian 

eskaintza txikia eta garestia dagoela 
iruditzen baitzait. Gainera, eguraldi 

txarra egiten duenean herrian ez dago 
haurrekin zer egin. Egun garai batean 
baino gehiago kontsum itzen dela uste 
dut. Ni arropa begiratu eta erosi zalea 

naiz, batik bat.

Rakel Arrizabalaga
Etxarrira joan  naiz bizitzera eta bertan 
erosten saiatzen naiz. Izan ere, am ak 

denda izanda, norm alean ez naiz 
zentro kom ertzialetara joaten. Gero eta 
gehiago kontsum itzen da eta ez dakit 

jendea nola m oldatzen den etxea 
ordaintzeko eta horrenbeste erosketa 

egiteko.

Susana Hernandez
Zentro kom ertzialetara denborapasa 

joaten  gara, baina, azkenean, beti 
erosten dugu zer edo zer. Hala ere, 

janaria  eta kontsum o gaiak beti 
herrian erosten ditut. Egia esan, 

erosketak herrian egiteak abantaila 
asko ditu.

Casildo Fabian
Janaria herrian eta arropa hiriburuan 
erosteko ohitura dugu. Izan ere, han 

aisialdirako eskaintza zabalagoa dago. 
Egun garai batean baino hobeto bizi 

garela eta produktuen kalitateari 
gehiago begiratzen diogula uste dut. 

Egunean bizi gara eta gehiegi 
kontsum itzen dugu.

Mikel Lizarraga, kamara

Nongoa da zure fam ilia M ikel?
Sakana aldeko herri txiki batekoak gara, D orraokoak. Han 

ja io  eta lehenbiziko urteak bertan pasatu nituen. 11 urterekin joan 
nintzen bertatik, baina sustraiak han ditut. Bi anaia bertan bizi dira.

Nora joan  zen 11 urteko m utikoa?
Fraideetara joan  nintzen, Kaputxinoetara. Garai hartan, 

hura ilusioa zen. Izan ere, nire herrian 11 urterekin lanean hasten 
ziren. K aputxino bizardun bat eskolara joan  zen eta zerua ireki 
zigun: ikasi egingo genuela, futbolean ere bai, m isioetara joateko  
aukera izango genuela... N ire kasuan pribilejioa zen kanpora ikas- 
tera joatea. Etxean hiru mutil eta bi neska ginen eta anai zaharrago 
batek eta biok altxatu genuen eskua eskolan fraile joateko. Anaia 
dagoeneko etxean laguntzen hasita zegoen eta ni joan  nintzen. Bost 
gazte joan ginen herri txiki hartatik.

Zer nolako aldaketa som atu zenuen?
Dorrao oso herri euskalduna da eta A ltsasura joan  ginene- 

an "los vasquitos" deitzen ziguten. Eskolan gehienak Iruñea eta 
A ragoitik joandakoak ziren eta euskaldunak gutxiengoa ginen. 
Eskolan beste nafar horiek agintzen zuten.

Zenbat denbora em an zenuen Altsasun?
Bost urte em an nituen. Krisialdiak izan nituen, baina 

bidea egin nuen; ikasketetan ondo bainenbilen. Handik Zaragozara 
joan  nintzen eta bertan hasi nuen erromesaldia: Zaragozan hiru urte 
em an nituen, Zangozan beste urte bat eta azkenak Iruñean. Bertan 
bukatu nituen ikasketak. 60ko ham arkadan sartuta geunden dagoe- 
neko eta apurtzeko izpiritua zegoen. Gure kurtsoa izan zen muga: 
protestaka hasi ginen, debekatua zeudenak egiten hasi ginen, biza- 
rra eta koronilla eraman beharraren aurka hasi ginen...

Zer ikasketa egin zenituen?
D enetik em aten genuen. Apaiztu ondoren, berriz, teologia 

ikasi nuen, baina aginduz. Orduan oso gutxi errespetatzen zuten 
norberaren joera . Tuteran nengoela, iehen urtea praktiketan, 
Errom ara bidali ninduten. Epe luzea neukan libre Errom ara joan

Nafarroan jaio bazen ere, Mikel Lizarragak bere 
bizitzaren zati handi bat Urretxu-Zumarragan 
eman du. Garai batean fraile izan zen eta 
Europako herri ezberdinetan langileen 
eskubideen alde borrokatu zen. Herrian eman 
zituen lehenengo urteetan ere horretan aritu zen 
buru-belarri. Ondoren, 80ko hamarkada hasieratik 
hona, euskara irakasten jardun da nagusiki.
Duela urte pare bat jubilatu zen arren, euskararen 
aldeko lanean darrai.



da euskaltzalea
baino lehen, aita hil zen, krisialdi bat izan 
nuen eta hiru hilabete pasatu nituen herrian 
nekazaritza  lanetan. H erriko  gazteek in  
harrem anak izan nituen eta haien giroan 
murgildu nintzen. Hori bertako batzuentzat 
eskandalua izan zen: nire gainekoei jakina- 
razi zieten eta asteburuetan A ltsasura erreti- 
ratzera behartu ninduten.

Zer m oduz Errom an?
E sperien tz ia  po lita  izan zen, 

mundu guztiko jendearekin harrem ana egin 
bainuen. O rduan ezagutu nituen Euskal 
Herriko hainbat kide, frantziskotarrak-eta. 
Tartean Pello  Z abaleta  legazpiarra zen. 
Orduan hasi nintzen euskararen ezagutza 
form ala izaten eta hem engo egoeraz jabe-

Bigarren ikasturteko oporretan Ingalaterrara 
joan  nintzen.

Zer egin zenuen lizentziatu ondoren?
Filipinetara irakasle joa tea gonbi- 

datu ninduten, baina dagoeneko ez nuen 
gehiegi sinisten eta langile auzo batean lan 
egitea eskatu nuen. Frantziara bidali nindu- 
ten: etorkinen kaperau izateaz gain, lana ere 
egin behar nuen. E rlijioa nire kezkekin lo- 
tzeko azken aukera nuen eta onartu egin 
nuen. Bi urte em an nituen bertan: 1970 eta 
1971n. 68ko m aiatzean gertatutakoen eragi- 
nak ezagutu nituen. O raindik fraidea nin- 
tzen, baina nire bizitzako beste aro bat hasi 
zen bertan: langileen aldeko borrokan mur- 
gildu nintzen. Frantzian hasi eta orain arte.

“ C a r r e r o  z e r u r a  b i d a l i
■i-

z u t e n e a n ,  j a k i n  g a b e ,  

Z a r a g o z a n  p a n f l e t o a k  

b a n a t z e n  a r i  n i n t z e n ”

tzen: euskaraz hitz egiten genuen, euskara 
klaseak hartu nituen. Burgosko prozesuaren 
inguruko m anifestuak egin genituen...

E lizaren  in stitu zion a lizazioa  ere bere 
gordinean ezagutuko zenuten...

Fedea galtzeko lekurik aproposena 
Errom a da. Ideia berriak ere bazeuden, kon- 
traesan pilo bat ikusi nituen eta krisialdi 
sakona hasi zen. M unduarekiko zirrikitu bat 
ireki zen eta apurtu egin nuen. Dena den, 
prozesu pertsonala izan zen. Horretan nahi- 
ko bakartia naiz. Oporretan kom entuetara 
joa tea  zen ohitura, baina nik nire kabuz 
antolatu nituen oporrak: Parisera joan nin- 
tzen eta ikasle arrunten erresidentzia hartu 
nuen. Frantses klaseak hartzen eta lanean 
hasi nintzen. Horretaz gain. udako lantegie- 
tan izena em an nuen. Horrek garrantzia han- 
dia izan zuen nire bizitzan, gazte normale- 
kin kontaktuan jarri bainintzen. Hala, erli- 
jio a ren  b idea baztertzen  jo an  n intzen.

Zer egiten zenuten?
Zaila izan zen. Izan ere, kom ite bat 

eratu, sindikatu ofizialen aurka jo  eta greba 
antolatu  genuen. U nibertsitate m unduan 
M aoisten babesa genuen, m ehatxatu egin 
gintuzten... Agerian gelditu nintzen eta per- 
tsonal-buruak m uga gertu zegoela eta kon- 
tuz ibiltzeko esan zidan. Garai hartan borro- 
ka arm atua baztertu eta borroka politikoaren 
ildotik ari ziren ETAkideak ere ezagutu 
nituen. Haiek ea Frantzian zer egiten nuen 
esan zidaten, nire lekua Euskal Herrian 
zegoela. A rrazoia zuten: A ltzara etorri, lan- 
gileen parrokia batean lan egiten zuten gazte 
batzuekin jarri eta lanean hasi nintzen.

Langileen eskubideen alde hor ere?
Zardoya igogailuen enpresan lan 

egiten nuen. Fam ilia enpresa zen, baina 
garai hartan Otis enpresa am erikarra sartu 
zen. Honek gure erreibindikazioei muzin 
egin zien eta errepresioa hautatu zuen. 
G reba egin genuen eta enpresak 17 bat kale- 
ratu gintuen. A txiloketak hasi ziren eta ihes 
egin  behar izan nuen: D onostia tik
Hondarribiara, H ondarribiatik Zaragozara... 
Carrero Blanco zerura bidali zutenean, ezer 
jak in  gabe, panñetoak banatzen ari nintzen 
Zaragozan. Hortik M adrilera joan nintzen 
eta dagoeneko desagertu den alderdi batekin 
kontaktuan ja rr i ninduten: O rganizacion 
Revolucionaria de Trabajadores (ORT).

Parisen, 1968an, frantseseko 
klaseak hartzen.

■ ■ ■ ■  ^
Itsason, 1993an,

Noiz itzuii zinen Euskal H errira?
A rriskua tx ik itu  zenean, baina 

alderdian jarraitu  nuen. Lazkaon jarri nin- 
tzen b iz itzen , arrebaren  etxean, eta 
Patrizion hasi nintzen lanean. Francoren 
azken urteetako borroka guztiak harrapatu 
gintuen: Irim oren m agalean, A ntioko ermi- 
tatik gora... biltzen ginen borrokako jen- 
dea. Ez naiz ausarta, baina egin beharra 
zegoen. G ernikako A rbola plazan motoa 
lapurtu eta kanguroa ja rrita  Legazpin pro- 
paganda banatzen genuen. B iharam unean 
m otoaren jabeari gutuna bidaltzen geniola 
esan beharra dago: iraultzaren alde lapurtu 
genuela eta halako lekutan utzi genuela.

Etxean ba al zuten zure ibileren berri?
Susm oa, bai. Garai hartan, dena 

den, isilean bazegoen konplizitatea. Izan 
ere, nik nahiko egoera estuetan  sartu 
nituen. Behin poliziak arrebaren pisua ara- 
katu zuen, esaterako.

Ez al zintuzten sekula atxilotu?
"Txiki" eta Otegi afusilatu zituz- 

tenean alde egin beharra izan nuen eta itzu- 
li n in tzenean , koartada txarra  nuenez, 
Patrizioko lanpostua galdu nuen. Ondoren, 
Franco hil baino hiru egun lehenago, hiru 
egun pasatu  nituen kom isaldeg ian . 
Lazkaoratu eta hurrengo goizean arrebak 
esnatu ninduen hil zela esanez.

Zeintzuk ziren zuen aldarrikapenak?
Urte oso interesgarriak izan ziren, 

orduan finkatu baitziren hitzarm en kolekti- 
boak. M etalurgia beti izan da langileen 
artean aurreratuena eta lurraldeko hitzar-

m enaren alde m ugim endu handia izan zen. 
Egunero O rbegozo aurrean orri inform ali- 
boa banatzen nuen, baina lantegi hauetan 
gure sind ikatuak  oso presen tz ia  tx ik ia 
zuen. O rduko akatsetako bat hori izan zen: 
ham aika alderdi zeuden eta bakoitzak bere 
sindikatua zuen.

Zerk ezberdintzen zintuzten beste alder- 
di eta sindikatuengatik?

T xim inoek eta gizakiok zer alde 
dugu geneetan? Kasu askotan ezer gutxik 
ezberd in tzen  gintuen. K landestin itateak  
atom izazioa errazten zuen, zaila baitzen 
elkartzea. Bestalde, guztiok oso dogm ati- 
koak ginen: guk daukagu arrazoia eta bes- 
teei kritika. EM K rekin elkartzeko zorian 
izan ginen, Partido de los Trabajadores de 
Españarekin batzera iritsi ginen, PCE ofi- 
z iala k ritikatzen genuen... L ehenbiziko 
hauteskundeen ondoren desagertu ginen, 
baina N afarroatik  d ipu ta tua  ateratzeko  
zorian izan ginen. Gure alderdia apaiz 
aurrerakoien  ingurukoa zen, N afarroan 
apaiz batzuek indarra zuten langile auzoe- 
tan eta hortik botu asko atera genituen.

H auteskundeetara aurkeztu al zinen?
Zum arragako alkategai izan nin- 

tzen! D irulaguntzak lortzeko udal kopuru 
zehatz batean hautagaitza aurkeztu behar 
zen eta hem en aurkezteko agindua jaso  
genuen. H autagai zerrendan lagunak, ez 
dakit noren ama... sartu nituen. Horren 
ondoren alderdia desagertu zen eta ez naiz 
gehiago sigla baten azpian aritu.

F ranco hil baino apur bat lehenago

Patriziotik bota zintuztela esan duzu, 
nora jo  zenuen?

Sei bat hilabete em an nituen lan- 
gabezian , arrebari tabernan  laguntzen. 
Gero eraikuntzan hasi nintzen, lehengusu 
batekin. Barrenkale am aierako etxeetako 
adreiiu gehienak nire eskutatik pasatakoak 
dira. Casino gaineko pisu batean 11 bat 
lagun ja rri ginen. D irurik sekula ez dut 
izan: Frantzian nengoela, Francoren pagari 
uko egin nion eta Ferrolen erahil zituzten 
langileen fam iliei, errefuxiatuei eta hem en- 
go langileen m ugim enduari em an nien. 
A ltzan, berriz, kom unism oa praktikaten 
genuen eta gure soldatak kutxa kom unera 
joaten  ziren. H andik soinean neram anare- 
kin atera nintzen. Casino gaineko etxean 
ere dena kaxa batera jo a ten  zen. 
Ezkongabea naizen arren, beti jendearekin 
bizitzen egon naiz: fraileekin, alderdikide- 
ekin... Independiente jarri naizenean baka- 
rrik  aurreztu dut dirua.

N oiz utzi zenion fraide izateari?
Praktikan 1972an, baina prozesua 

bakardadean eram an nuen eta papeleoa 
A ltzan nengoenean bete nuen; handik lau 
urtera edo. Am orrua em an zidan, galdera 
guztiak sexuaren eta em akum een inguru- 
koak baitziren. Nik, eliza uzteko arrazoi 
bezala, e liza barruan  irau ltza  egiteko 
m odurik ez nuela ikusten ja rri nuen.

Nola hartu zuten erabakia zure etxean?
G urasoak  oso gazte hil ziren, 

sem ea fraide zutela eta pozik. N ire kurtso- 
an 11 atera ginen Iruñetik, baina bakarrak 
jarraitzen du. Uzten lehena izan nintzen.

iskalteitra bisitan, Sorkunde Agirreburualde 
l i l  Ugartemendia lankide ohiekin solasean.

Venezuelan oporretan, 1990ean, Ju^n'Mig'el 
Ostiz zenarekin. - • . J  f - 1

iuskaltegiko gainontzeko irakasleekin.

Fraidea, sindikalista... gehienok euskara  
m unduan egindako lanagatik ezagutzen  
zaitugu, ordea.

Lehengusua G asteizera joan  zen 
eta lanpostu finkoa nuen arren, hem en sus- 
traiturik nengoenez, hem en gelditu nin- 
tzen. O rduantxe hasi nintzen euskararekin. 
beharrak bultzatuta, 1980an. San Jose ikas- 
tetxeko irakasle batzuek klase partikula- 
rrak em ateko eskatu zidaten eta hala hasi

“ N i r e  k o n t z i e n t z i a k  

l a n g i l e e i  l a g u n t z e k o  

o n e n a  l a n g i l e a  

i z a t e a  z e l a  e s a t e n  

z i d a n ”

nintzen. K laseak em anez alfabetatu nin- 
tzen. E uskaltza ind iako  eta H izkuntza 
E skolako  az terke te taara  aurkeztu  eta, 
em aitza jak in  gabe, Eusko Jaurlaritzaren 
irakasle deialdian izena em atera joan  nin- 
tzen. Jaurlaritzak udalei euskaltegiak ire- 
kitzeko gonbitea pasatu zien eta Urretxu, 
A rrasate eta Erm ua izan ziren baiezkoa 
em aten lehenak. Hala, 1981ean Urretxun 
hasi nintzen beste bi lagunekin batera. Jose 
M ari Lasa eta Jose Luis G arm endia izan 
ziren kudeatzaileak.

Lehen urteak gogorrak izango ziren.
Eskaera izugarria zegoen, baina

lehen bi urteetako eskem a oso itxia zen: 
derrigorrez bost orduko ikastaroak izan 
behar ziren. Gero, gaur egungo m odelo 
guztiak atera ziren. Euskaltegiaren ardura 
nuela, 9 irakasle eta 200 ikasletik gora iza- 
tera pasa ginen. Jose M ari E txaniz zena eta 
biok Uda Ikastaroak antolatzen hasi ginen 
eta oso arrakastatsua izan zen: 400 ikasle 
izatera iritsi ginen. L izeoko gela guztiak 
hartzen genituen. 25 irakasle kontratatu 
genituen Euskaltegian langileen alde egitea 
ahaztu gabe lan egin nuen. Gure hitzarme- 
naren negoziazioan parte hartu nuen.

Euskaltegiko lana asko aldatuko zuen  
urte hauetan guztietan...

H asierako urteetako ikasle moeta 
gustukoagoa nuen. Garai hartan inolako 
arazorik gabe planteatu zitekeen, esatera- 
ko, astebete Leitzara joatea. Oraingo ikas- 
legoak mila eginkizun ditu. Ikasle arrakas- 
tatsuenak euskararen aukera egin eta erabat 
murgildu direnak izan dira.

25 urte inguru em an dituzu euskara kla- 
seak em aten. Zer bilakaera izan du eus- 
karak bi herri hauetan?

Ez dizut ezer orijinalik esango. 
Ezagutza igo dela ez du inork zalantzan 
jartzen , baina erabilera da pil-pilean dago- 
en kontua. Orain trenean ibiltzen naiz eta 
elkarrizketa euskaraz eram aten duten lehen 
baino gazte gehiago ikusten ditut. Duela 
urte batzuk, L izeotik irteten ziren gazteek 
erdara hutsean egiten zuten.

Jubilatu  ondoren, zertan zabiltza?
Euskararekin lotuta jarraitzen dut:

irakurle talde bat eram aten  dut, 
M intzalagun-taldetxo batean parte hartzen 
dut... Bestalde, A lboan Gobernuz Kanpoko 
Erakundean sartu naiz bolondres eta astean 
bi egunetan laguntzen dut. GKE honek 
hezkuntza eg itasm oetan  lan egiten du. 
batik bat. H egoaldeko herrialde batean urte 
pare bat em ateko asm oz sartu nintzen, 
baina oso zaila da. Izan ere, dedikazio han- 
dia eskaini behar zaio, ondo prestatu behar 
da... In ternaz iona lista  ere izan naiz. 
Langile m ugim endua eta internazionalis- 
m oa elkarrekin lotuta daude: Frantzian ger- 
tatzen ari den sustraiak nondik datoz? 
N azioartean dauden ezberdintasunetatik.

Fraide gutxik egingo zuten zuk bezain- 
beste lan.

A sko harritzen  d ira  ikasketak  
eginda urte askotan langile arrunta izan 
naizelako. Sektore guztietan lan egin dut 
inongo arazorik gabe: piko eta pala, trenbi- 
dean ere aritu nintzen. Nire kontzientziak 
langileei laguntzeko onena langile izatea 
zela esaten zidan. H em engo langileei ez 
zitzaien fraidea langilea izatea buruan sar- 
tzen. Altzan nengoela, lantegiko kide baten 
sem ea bataiatzea tokatu zitzaidan eta lante- 
gian euren lankide bat fraidea zela zabaldu 
zen. Batzuek ez zuten sinesten.

Z aletasunen bat ere izango duzu...
Senitartekoek Jacatik gertu etxe 

bat dute eta ibilaldi ugari egiten ditut. 
N afarroara ere joaten  naiz, anaiarengana. 
K ontzejuko  ag iriteg ia  desastre  eg inda 
zegoen eta txukuntzen ari naiz. Batekin eta 
bestearekin, hala em aten dut eguna.

IZERDI PATSETAN
Ipeñarrieta eta Balent

Asier eta Inixio Izagirre eta EgoitzjArmaolea, 
Izagirretarren idiekin, Ipeñarrieta jauregii_au»e^ñT

arrazoiei buruz hitz egiteko Ipeñarrietako Inixio Izagirrerekin eta Balentiña jatetxeko Egoitz 
Armaolearekin izan gara. Izagirrek eta Armaoleak desafioa jokatuko dute martxoan Azkoitian.

Desafioa jokatzeko asm oa om en duzue...
Inixio: A stelehenean desafioa 

adostu eta asteartean Itziarren denak jaki- 
naren gainean zeuden dagoeneko. Beste 
kom entariorik  ez zegoen. A steazkenean 
telefonotik deika nituen: Apostita egin al 
cluk? Galduko duk!

Egoitz: Horra joan  egin behar da, 
etxean geldituta ez dago ezer eta! Geldi 
egonda, jan  besterik ez dute egiten!

Inixio: Ja ten  em aten egunean 
hogei duro edo gastatzen dira, baina gares-

tiago irteten da idiak m ugitzea. Iluntzean 
joan eta ordu eta erdi behar da gutxienez 
zer edo zer egiteko. A fiziorik ez daukana- 
rentzat lan zaila da. Gure sem ea kam ioiare- 
kin ibiltzen da eta kam ioia utzitakoan 
gozatu egiten du idiekin. Bestalde, idiak 
dauzkanak diru piska bat ekarri nahi izaten 
du etxera, gastuak estaltzeko bchintzat.

Zuen lehenengo desafioa da, Inixio.
E goitz: L ehenengo  desafioa?

Sekula ez zarete joan jokora?

Inixio: Ez naiz sekula jokozalea 
izan. Gure aita zena bizi izan balitz, jokora 
ezta... M akina bat aldiz izan zituen idi 
onak, baina... Ez da ona, gainera. Proban 
ibilitako idiak ezin dira gero soroan arras- 
toan eram an, bizi ibiltzen ohitzen baitira.

H em en afiziorik ez da falta...
Egoitz: Oraintxe hasi da hemen.
Inixio: Lehen ere beti izan da. Ni 

m utikoa nintzela, Urretxun gure aitak eta 
Beaingoak egiten zuten proba. Abenduko

IZERDI PATSETAN
ña, desafiorako prest

an jarri eta hala ere, aurrera.ferian izaten zen eta alkateak esaten zuen 
nortzuk parte hartu behar zuten.

Egoitz: Egun idi asko daude 
hemen. Probara 9-10 pare joaten  dira... Ia 
baserri guztietan daude idiak.

Inixio: M utikotatik ezagutu ditut 
idiak etxean. Beste asko utzita izan dira, 
baina orain jarri egin dituzte. Kale um eek 
ere ipini dituzte idiak eta!

Zergatik ari da em aten fenom eno hau?
Inixio: U rte batzuetan  jendeak  

idiengatik diru dexente ordaindu du eta, 
horren pozarekin edo ez dakit zerekin, 
denak idiak jartzen  ari dira. Puntan zebil- 
tzanek gustatzen zitzaien idiarengatik bi 
m ilioi pezeta pagatzen zu ten , igoal. 
Lehengoan albaitariarekin O rm aiztegitik

E g o i t z  A r m a o l e a :  

“ G u r e  i d i a k  g u  b a i n o  

h o b e t o  z a i n d u a k  

d a u d e ”

Legazpiraino 60 iditik gora kontatu geni- 
tuen. H onek zortzi bat izango ditu, honen 
aitonak beste lau bat edo gehiago izango 
ditu. gurean lau daude... Zum arragan ere 
mordoa: Urruztin, Igaraberrin, A izpurun, 
Sagaspen, E lorriagan...

Egoitz: O rain  bezainbeste  idi- 
proba ez dira sekula izan hemen. Duela 6- 
8 urte, zuek pare bat, gure zaharra beste 
pare batekin, E lorriaga eta U rruzti, ez 
zegoen gehiago! A urten 9 pare egon dira 
Zum arragako p roban !

Inixio: Hurrengo urtean beste bi 
pare gehiago egongo dira igoal, gainera!

Inguru honetan horrenbeste idi daudela  
eta, zer esaten dizue kanpoko jendeak?

Inixio: Batzuek zuek zoratuta zau- 
dete esango dute. Bigarren idi parea jarri 
eta... zer pentsatzen duzue zuek?

Egoitz: N ik idiekin ez dut orain- 
dik zorrik egin. Beti zer edo zer kobratzen

da. G astutarako adina ateratzen da.

H em endik kanpora ere ez zarete gaizki 
m oldatzen, beraz.

Inixio: G eroz eta okerrago, geroz 
eta lehia handiagoa baitago. Dena den, 
Legazpin idiak ipini dituztenak kale um eak 
dira eta aspertu egingo direla uste dut. Izan 
ere, haiek idiak probarako prestatzerako 
bospasei urte beharko dituzte. Idiak kanpo- 
ra irteteko m oduan jartzeko  zazpi bat urte 
behar dira.

Egoitz: Batzuk, lehen proba egin 
eta kendu egin behar dira. Onak gutxi irte- 
ten dira, gainontzeko kiroletan bezala.

Inixio: G izonek bezalaxe, anima- 
liek ere berezkoa behar dute.

N ondik ekartzen dituzue idiak?
Inix io: Z am ora, G aliz ia  eta

Portugal alde horretatik. Hemen bertan ere 
ari dira idiak hazten, baina hem en jaiotako- 
ak ez dira oraindik onak irten. Hona bi edo 
hiru urterekin ekartzen ditugu eta, ondoren, 
laupabost urte izaten ditugu baserrian pres- 
tatzen. Igaraberrik hem en jaio tako idi pare 
bikaina atera zuen Zum arragan, baina ez 
zuten kolperik. Idi pare on batek jenioa, 
petxua, preparazioa... behar ditu, gizonak 
bezalaxe.

Berezko dohainez eta prestaketaz gain, 
dopinaz ere asko hitz egiten da...

Inixio: Drogatu egiten dituztela 
asko esaten da. Futbolariak, txirrindula- 
riak... gizonak drogatzen ari dira eta gana- 
dua drogatzea gaizki iruditzen zaio askori.

Egoitz: N ik hori etxean ikusi dut: 
gure zaharrak lehen beti botila bana kafe 
eta sei bat zentram ina em aten zizkien. 
Duela bost urte dopin kontrolak hasi ziren 
eta dagoeneko ez dago hori egiterik. Hala 
ere, droga asko dago. Ez dakit zer sartzen 
zaien. baina asko. D irudun jendeak positi- 
boa em aten ez duen produktu bat erabiltzen 
du. Hori em anez gero, idi zaharrak aurrera 
joaten  dira. Zaldiak bezala joaten  dira!

Inixio: Idia balio ez duelakoan 
saldu, horiek hartu eta aurreko puntara 
atera dute. Lana bukatu eta idiak gelditu 
ezinda. Ezin eutsi! H iruzpalau gizon aurre-

Dopina dela, besteak beste, idi-probak  
astakeria direla iruditzen zaie askori.

Inixio: O rm aizteg in  id i-probak  
antolatzekotan ibili dira eta zinegotziak 
anim alei tratu txarra em aten zaiela esan du. 
Zenbatek egurra em aten die idiei, baina 
Urretxu eta Zum arragan ez da halakorik 
egiten. Hori plaza itxietan eta dirua joka- 
tzen den tokietan em aten da.

Egoitz: Idi-probak baino okerra- 
goak dira zezenak... Gure idiak gu baino 
hobeto zainduak daude. Gauean m antatuta 
lo egiten dute eta!

Inixio: O rdu erdian lan pixka bat 
egin behar dutela? Hortxe daude gizonak 
bizikletan-eta... Idiak berotu egiten dira,

I n i x i o  I z a g i r r e :  

“ I d i a k ,  d r o g a r i k  e m a n  

g a b e  b a d a u d e ,  e z  

d i r a  h o n d a t z e n ”

baina drogarik em an gabe badaude, ez dira 
hondatzen. U rretxun proban ibili, joan  
etxera, mantatu, ja ten  em an, utzi, hurrengo 
egunean askatu eta jo lasean ibiltzen dira.

Santa Lutzitan zure idiak aitonaren idie- 
kin eta Elorriagakoekin  neurtuko dira  
Egoitz, zer esperantza?

Egoitz: Irabazteko esperantzare- 
kin beti, baina, kontuz!

Inixio: Elorriagak ere, pisu libre- 
rako behintzat, idi onak du. Bi plazaren 
barruan edo sartuko dira. Probarik finenak 
hem en jokatzen dira: dirurik ez da joka- 
tzen, baina joaten  direnak sailkatzera joa- 
ten dira. G iro ona egoten da, Santa Lutzitan 
jendea latz egoten da ikusten.

Egoitz: Hondarra bota eta bota ari 
dira eta plaza izorratzen ari dira niretzako, 
zailtzen.

Inixio: Plaza luzea ere bada eta 
motzean ohitutakoak bete egiten dira.

Manuel Iraola
Manuel Iraola Bidanian jaio zen, baina oso gazte zela Zumarragara etorri zen bizitzera. 
“13 urterekin etorri nintzen. Lehenengo aita eta anaia etorri ziren lanera, 1956ko otsai- 
lean, eta urte bukaeran familiako gainontzekoak etorri ginen”.

Manuel ere berehala hasi zen lanean. “Urtarrilean hasi nintzen lanean, Orbegozon. 45 
urte eta 9 hilabete egin nituen bertan, duela hiru urte jubilatu nintzen arte” .

Azken hiru urte hauetan Iraolak makina bat kilometro egin ditu mendian. Izan ere, 
mendizale amorratua da. “ 17 urterekin hasi nintzen mendian serio, Pepe Gutierrez, 
Eladio Torres, Jesus Mari Laskurainekin... Concurso de Montaña deitzen ziren haietan 

parte hartzen. Helburua jaiero-jaiero mendi bat edo gehiago igotzea zen. Orain erraz egiten da, baina orduan 
askotan bizikletan joaten ginenl Zegamako geltokian, berriz, Gipuzkoa osoko 100 lagun jaisten ginen trenetik 
Urbia eta Aitzgorrira joateko”.

Beranduago, Piriniotara eta Alpeetara joaten ere hasi ziren Iraola eta bere lagunak. “Piriniotara 1963an 
joan nintzen lehenengoz. Ordutik, bertako 100 gailur baino gehiago igo ditut. Perdido mendia 16 urtetan 
jarraian urtero igo nuen. Alpeetan, berriz, hiru aldiz izan naiz eta Mont Blanc eta Monte Rosa igo ditut, beste- 
ak beste”.

Iraola goizero joaten da mendira eta arratsaldeetan Ostadar elkartean laguntzen du. “ Izaspi eta 
Samiñoko buelta eginda erlaxatuta itzultzen naiz, eguneko ogia bezala. Aitzgorrira eta Urbiara zenbat aldiz joan 
naizen ere ez dago esaterik, milatik gora seguru” .

-Zer izan nahi zenuen um etan?
Sekula pentsatu ere ez dut egin!
-A is ia ld ian  zer egitea atsegin duzu?
Mendira joatea: ibiltzera eta perretxikotara.
-B iz itzeko tok i bat?
Jaioterria, Bidania.
-Sekula igo duzun m end irik  altuena?
Mont Blanc
-M endirik  gustukoena?
Posets.
-Buelta txoa em ateko?
Bueltatxoa emateko, Urbia eta Aitzgorri. Aitzgorrira joan, 
Urbian arrautza pare bat jan eta hiruak aldera etxera 
bueltatzea bezalakorik ez dago.
-G ustuko m endizalea?
Felix Iñurrategi.
-Irim o ala Izaspi?
Izaspi.
-M endirako lagun ik  onena?
Norbera onena... Hamarretik bederatzitan bakarrik ibil- 
tzen naiz.
-Ilehoriak ala beltzaranak?
Bai ilehoriak eta baita beltzaranak ere.
-Egindako azken oparia?
Ez naiz behin ere izan detailezalea izan.
-Eta jasotakoa?
Urtebetetze egunean egingo zidaten.

-Data bat?
San Jose eguna oso garrantzitsua izan da beti gure fami- 
lian, gure aitak egun horretan betetzen baitzituen urteak. 
-Neska eta m util izen bana?
Aitor eta Amaia, seme-alabenak.
-Zein egunkari irakurtzen duzu?
Diario Vasco.
-G ustuko te leb is ta  saioa?
Pilota da gehien atsegin dudana, baina kirol saio guztiak 
ikusten ditut.
-Bereziki go rro to  duzuna?
Politikariak elkarren artean biraoka hasten direnean, ez 
dut atsegin.
-L ibu ru  bat?
Orain Reinhold Messner-ena ari naiz irakurtzen.
-F ilm e bat?
Orain “bakeradak” ikusten ditut gehienbat, ia egunero 
ikusten dut filmeren bat. Garai batean ikusitakoen artean 
“Los diez rmandamientos” gogoratzen dut.
-Soinu bat?
Soinu txikiarena.
-Usain bat?
Mentafinarena.
-Janari bat?

Amorraina, perretxikoak eta entsalada izan ezik, gai- 
nontzeko guztia.
-Ura ala...
Gustatu-gustatu, cava gustatzen zait.

